
10 November 2019 
 

OGGENDDIENS: Ds Piet Venter 
 

Om die Wêreldrugbybeker te wen was vir 
elke rugbyliefhebber ‘n baie lekker ervaring! 
Dit was so bevredigend om te sien hoe ons 
span hulle beste rugby van die jaar gespeel 
het en die vrugte kon pluk van baie harde 
werk. Dit is ook wonderlik dat God in sy 
algemene genade beskik dat daar 
gebeurtenisse is wat die mense van ‘n land 
kan aangryp en bly en opgewonde kan 
maak.  
 

Dis egter juis die reaksie en euforie na die 
oorwinning wat ‘n mens diep laat nadink! Die 
feit dat daar met soveel oortuiging gedink en 
gesê word dat hierdie oorwinning regtig iets 
vir ons land en sy mense kan beteken! Asof 
die Springbokke nuwe hoop vir Suid-Afrika 
gebring het! Asof hierdie oorwinning en hoe 
positief almal daaroor was, nou alle 
rasseverhoudinge in ons land gaan laat 
regkom ( #bettertogether) en dat mense nou 
weer met hoop op die toekoms kan lewe!  
 

Hierdie reaksie openbaar twee dinge wat vir 
ons as gelowiges en kerke baie belangrik is: 
1) hoe geweldig groot ons land en sy mense 
se behoefte aan hoop is en 2) hoe maklik 
daar na valse hoop gegryp kan word.   
 

Hieroor praat die Here vanmore met ons! Hy 
deel met ons ‘n geheim wat nie ‘n geheim 
mag bly nie! Die geheim is: Christus is die 
enigste hoop vir ons land en sy mense en ek 
moet dit aan almal gaan vertel! Dit is net 

Christus wat ware hoop kan gee en wat die 
mense van ons land se harte en optrede 
kan verander.   
Die vraag is nou: waarop en waarvoor hoop 
ek en jy?  
 

Tema: Christus is die enigste hoop vir ons 
land en sy mense - nie die Springbokke nie - 
en ons moet dit aan almal gaan vertel! 
  
Lofsang ter voorbereiding van die 
erediens 
Lied 486: 1, 2, 4; Ps 146-1: 1, 2, 7 
   
God en ons ontmoet mekaar 
Intreelied: Sb 3-3: 1, 2, 3, 4; Votum (Kol 1: 
15 - 17); Seën; Loflied Lied 488: 1, 2, 4, 5;         
Geloofsbelydenis: Sb 3-2: gemeente sing 1, 
2, 3, liturg lees verse 4 en 5; gemeente sing 
vers 6 (op die melodie van Sb 18-6) 
  
Ons verootmoedig ons voor God 
Wet: Eksodus 20 (powerpoint vir kinders); 
Sing Sb 5-4: 1, 2; Gebed 
  
God bedien aan ons sy Woord en ons 
ontvang dit aktief in geloof 
Skriflesing: Kolossense 1: 3 - 5 & 1: 15 - 2:7; 
Teksverse: Kol 1: 26 - 28;  
Sing Ps 4 - 1: 3; Woordverkondiging 
  
Ons antwoord op die Woordbediening 
Sing: Lied 588: 1, 2, 3; Liefdegawe; Gebed; 
Sing Sb 12-6: 1, 2, 3, 4, 5; Seën; Amenlied: 
Sb 13-2. 

AANDDIENS:  Ds. Pieter van der Walt 

Tema: Die gebed. God se verbond in aksie. 

Elke gebed is ‘n besondere geleentheid, om 
voor God te staan en jou hart, jou hele lewe 
voor God oop te maak. In die gebed sien ons 
God se verbond in aksie: die Verbondsgod 
wat bemoeienis maak met sy verbondskind. 
 
Twee dinge is belangrik in elke gebed: 
kinderlike eerbied en kinderlike vertroue.  
Moet ook nooit die waarde van gebed 
onderskat nie, uit gewoonte bid nie en 
selfsugtig wees wanneer jy bid nie. 
Bid gereeld. Bid elke dag. Stort in elke 
gebed jou dankbaarheid voor God uit! 
 

Lofsang ter voorbereiding van die 
erediens 
Lied 466: 1, 2, 3, 4 
 

God en ons ontmoet mekaar 
Intreelied:Sb 11-2:1; Votum, Seen, Loflied: 
Ps 40-1: 1, 3 (Tweede melodie); Gebed 
 

God bedien aan ons sy Woord en ons 
ontvang dit aktief in geloof 
Skriflesing: 1 Tessalonisense 5:12-28; 
Teksvers: 1 Tess 5:16, 17, 18;  
Heidelbergse Kategismus Sondag 45 
Woordverkondiging 
 

Ons antwoord op die Woordbediening 
Gebed; Liefdegawes; Sing Sb 10-2; Seen; 
Amenlied: Sb 13-2. 
 

 MEELEWING 
● Jasper Venter (Groep 39 -  082 854 

7229) ondergaan steeds in Pretoria-Oos 

Hospitaal chemoterapie. Ons bid hom en 

Ansa baie krag en genade toe! 

● Tannie Miemie de Beer (Groep 26 - 084 

896 9094) het Bellsverlamming aan haar 

gesig en ons bid dat sy gou weer sal 

herstel.  

● Pieter de Villiers (Groep 21 - 082 416 

3998) ondergaan Maandag ‘n knie-

vervangingsoperasie. Sterkte aan hom 

en Susamarie. 

● Fanie van Zyl (Groep 37 - 072 141 

8316) ervaar skielik swak gesondheid 

en ons bid hom en tannie Lallie sterkte 

toe.  

● Kiettie Willemse (Groep 22 - 082 413 

1782) ondergaan Maandag ‘n operasie 

om ‘n gewas te verwyder. Ons bid dat 

dit goed sal verloop 

● Dries Schutte (Groep 27 - 082 339 

5547) het ‘n terugslag beleef met die 

herstel van sy bene na bestraling vir 

velkanker. Sy been swel baie en hy 

beleef baie ongemak.  

● Truida van der Walt (Groep 38 - 076 015 

8616) se broer is oorlede na ‘n 

breinaneurisme. Ons bid en haar familie 

die troos van die Here toe. 

Ons bid dat die Here beterskap, herstel, 
bemoediging en troos sal gee. 

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Isak vd Walt, Bert en Gep Floor, Jacoba v 
Rooy, Magdaleen Venter, Koos en Marlene 
Jooste, Lana Labuschagne en Annette 
Coetsee. 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of 
Susan Lourens (073 898 0181) en  
Hendrik vd Walt (079 022 2526) 
Medikliniek = 09:00-13:00  en  15:00-20:00 
Mooimed = 11:00-11:30  en 15:00-16:00   
                   en  19:00-20:00 
Potch Hospitaal = 15:00-16:00   
                    en  19:00-20:00 

ONS GROET 
Karla, Emarne en Gerhard Kruger wat met 
Bewys van Lidmaatskap vertrek. 

 
PROGRAM VAN DIE WEEK 

Vandag 
09:00 Gebedsgroep 
09:30 Oggenddiens (Voorbereiding) 
          Kleuterbediening 
 Tee en koffie in die Skuur 
18:00 Aanddiens 
19:00 Ouderlinge-vergadering 
 

Maandag  
18:00 Kersmark 
GEEN Kassierediensgroep 
 

Dinsdag 
06:00 Manne-Ondersteuningsgroep  
          (afsluiting) 
18:30 Potch-Oos Sustersafsluiting 
 

Woensdag 
Bejaarde-afsluiting skuif na 3 Desember 
 

Vrydag 
18:00 Kleuterbediening: afsluiting 
 

Saterdag 
09:00 - 13:00 Jeugbediening dinkskrum 
 

Volgende Sondag 
11:00 Kleuterbediening uitreik na Ons Hulde 
Nagmaal en ete 
 

AFKONDIGINGS 
•  Liefdegawe vanoggend vir Barmhartigheid   
   (Zapper betaal-metode beskikbaar)  
•  Gawe by die deure vanoggend vir die  
   Thusofonds. 
•  Gawes volgende Sondag vir die Diakonie. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 20 en 21. 
 

 
 
 
 

VERJAARSDAE 
Baie geluk aan almal wat DV hierdie week 

verjaar! 
Sondag, 10 November 
Br Johan Rousseau         082 550 0440 
 

Maandag, 11 November 
Jbr Pieter Kruger 
Sr Monè Lake              079 510 2855 
Sr Elize Schutte          082 921 9334 
Sr Estie vd Westhuizen         073 144 9069 
Sr Vicky Viviers          083 566 7631 
 

Dinsdag, 12 November 
Br Nicolaas Erasmus         074 671 6932 
Sr Hannari Lamprecht         074 802 3928 
Jsr Nicole Smits          084 209 4198 
 

Donderdag, 14 November 
Sr Imke Rheeder              074 467 6956 
 

Saterdag, 16 November  
Sr Susamarie de Villiers (76)  082 416 3998 
Br Deon Duvenage         082 940 8174 
 
 

JEUGBEDIENING-DINKSKRUM: 
SATERDAG 16 NOVEMBER 

Ons hou ‘n Jeugbediening-dinkskrum, 
Saterdag16 November vanaf 
09:00 tot 13:00, hier in die 
Skuur. Ons rig graag ‘n ope 
uitnodiging vir enigiemand wat 
wil kom help saam dink en 
planne maak vir ons 
Laerskool- en Kleuterbediening. 
Sien uit om julle daar te sien! 
NS: Daar is ‘n kinderoppasser en 
springkasteel sodat die kinders kan speel 
terwyl ma/pa help dink! 
Groete,   Heleen Coetzee 
 

KLEUTERBEDIENING: AFSLUITING –  
15 en 16 NOVEMBER 

Vrydag 15 November 
Al ons voorskoolse maatjies 
en hulle ouers word hartlik 
uitgenooi na ons afsluiting 
op 15 November om 18:00 

by die kerk. Bring jou tent, slaapsak en 
mamma of pappa saam. Terwyl hulle rustig 
kuier gaan ons lekker speel. 

Sondag 16 November direk na 
kerk gaan ons koekies uitdeel 
by Ons Hulde. Ons ry 11:00 
vanaf die kerk en behoort weer 
12:30 terug te wees. Bring asb 
‘n pakkie koekies saam. Daar 
sal vervoer wees, dus kan 

pappa en mamma rustig Nagmaalete geniet 
terwyl ons die uitreik hou. 

  

KERSMARK 2019 
Liewe gemeente 
Daar is bietjie meer as twee weke oor 
voordat ons Kersmark begin!! Ons het u hulp 
baie nodig om ‘n suksesvolle kersmark aan 
te bied. Daar is lyste in die voorportaal sodat 
almal ‘n goeie geleentheid het om hulle 
name op te skryf en aan te dui waar hulle 
bereid is om te help. Ons het ons gemeente 
se ondersteuning baie nodig om van hierdie 
geleentheid ‘n sukses te maak. 
Ons benodig die volgende items om te 
leen/skenk tydens die kersmark: 
 

LEEN: 
Vierkantige (1m x1m) plastiese tafels  
Waaiers  
UPS’e  
 

SKENK: 
Batterye (AA) 
A4-Papier 
Lamineersakkies (A4 en A3) 
Blatjang 
Mayonaisse 
Suiker 
Koffie 
Tee 
Cappuccino-sakkies 
 

HULP: 
Opsit van plakkate en baniere 
Opsit van vensterplakkate 

Ander hulp op hulplyste in voorportaal! 
 

AFSLUITING: JONG 
VOLWASSE BYBELSTUDIEGROEP 

Aandag alle studente en jong volwassenes! 
2019 is op sy rug maar ons kan nog nie 
gaan rus tot ons saam gebraai het nie! Ons 
hou 'n jaarafsluiting, bring-en-braai op 
Sondagmiddag, 17 November. Indien daar 
enigiemand is wat belangstel om saam te 
kom kuier kontak Erasmus Venter by  
072 154 9410 vir meer inligting. 
 

 
BEJAARDES: AFSLUITINGSFUNKSIE 

Ons nooi ons bejaarde lidmate om hul 
afsluitingsfunksie saam met ons te geniet by 
die Kersmark op  Dinsdag, 3 Desember 
met ‘n gratis ete by die Kersmark. 
Die datum op ons jaarprogram verander dan 
van Woensdag, 13 November na Dinsdag,  
3 Desember. Ons hoop om julle almal daar 
te sien! 
 

ALMANAK 2020  
Lidmate wat die Almanak bestel het kan dit 
in die kerkkantoor af haal - R86 elk. 
 
 

KERKBLAAIE 
Hier is ‘n hele klomp jare se Kerkblaaie in 
die kerkkantoor beskikbaar. Baie dankie aan 
Douw en Hantie Grobler wat dit gegee het 
sodat ander daarin kan deel. 
 

POS BESKIKBAAR: 
KOSTER GK POTCH-OOS 

Aansoeke vir die pos as koster van GK 
Potchefstroom-Oos word tans ingewag by 
die kerkkantoor. Ons huidige kosterpaar 
beoog om einde van 2019 “af te tree”. 

Posbeskrywing:  

Die Koster is onder andere verantwoordelik 
vir die instandhouding van die terrein en 
geboue van die GK Potchefstroom-Oos in 
samewerking met die Eiendom-diensgroep. 

Die instandhouding van alle toerusting, wat 
onder hierdie verantwoordelikheidsarea val.  
’n Verskeidenheid take voor en tydens 
eredienste en ander byeenkomste om te 
verseker dat alles vlot verloop.   

Die oop- en toesluit asook skoonmaak van 
die kerkterrein en kerkgeboue. Toesig-
houding oor die kerk se dienswerkers, 
fasiliteite, tuin en terrein. 
  

Die ideale kandidaat moet oor die volgende 
bevoegdhede beskik: 
Betroubaar en stiptelik wees; 
Vermoë om te kan organiseer; 
Ervaring in toesig van personeel; 
Goeie interpersoonlike en kommunikasie-
vaardighede; 
Goeie spanvaardighede (moet saamwerk 
met leraar, kantoor-personeel, orrelis);  
Bereid wees om aktief by die gemeente in te 
skakel. 
  

'n Volledige taaklys sal by die onderhoud 
bespreek word. Belangstellendes word 
versoek om ’n CV met dekbrief voor of op 25 
November 2019 te stuur aan 
kerkkantoor@oosdoppers.co.za. Die sukses-
volle kandidaat moet beskikbaar wees om so 
spoedig moontlik na 1 Januarie 2020 diens 
te aanvaar. Navrae kan gerig word aan die 
kerkkantoor by 018 290 7690 (Ma-Vr 08:00- 
13:00) of per e-pos aan 
kerkkantoor@oosdoppers.co.za 

 
KENNISGEWINGBORD 

● Gereformeerde Kerk Potchefstroom: 

Oktoberfees 

● Gereformeerde Kerk Cachet: 

Eerstejaarskamp 2020 

 
BEROEPENUUS 

BEROEPE AANVAAR 
● Ds RA Bain (Ronald) van GK 

Potchefstroom na GK Oranjerivier 

● Ds MH Le Roux (Marco) van GK 

Newcastle na Reitz/Lindley-

kombinasie 

BEROEP BEDANK 
● Ds RA Bain (Ronald) van GK 

Potchefstroom na GK Pretoria 

  

KURATORE VERGADERING HIERDIE 
WEEK 

Die Kuratore van die TSP vergader hierdie 
week vanaf Maandag tot Woensdag waar 
daar belangrike besluite oor die studies van 
die studente asook die onderhandelinge met 
die NWU geneem moet word. Ons vra julle 
voorbidding vir die vergadering.  

 
 

ALGEMENE INLIGTING 

LIEFDEGAWES VIR BARMHARTIGHEID 
(DIAKONIE) 

ZAPPER (Selfoon toepassing) 
Hierdie QR-
simboolkode is 
gekoppel aan die 
Diakonie se rekening 
en slegs bydraes vir 
Barmhartigheid kan 
daarmee gemaak 
word - geen ander 
betalings aan die 
Diakonie of kerkraad nie 
 
 KONTAKBESONDERHEDE: PREDIKANT, 
HULPDIENS & KANTOOR 
Ds. Piet:  018 290 5635 / 082 779 1237 
Hulpdiens:    Ds. Pieter vd Walt  
                     – 082 851 3637 
               Prof. Herrie v Rooy 
                     – 083 700 3933 
Hanno van Schaik - 072 105 3961 
Kerkkantoor: Adele 018 290 7690 / 
kerkkantoor@oosdoppers.co.za 
Kosterspaar: Johan 061 336 7255 
                  Elsa 073 959 8051 

mailto:kerkkantoor@oosdoppers.co.za
mailto:kerkkantoor@oosdoppers.co.za
mailto:kerkkantoor@oosdoppers.co.za
mailto:kerkkantoor@oosdoppers.co.za

SUSTERS IN DIE GELOOF 
“Om-gee-wingsbewus” 

 

Teeskinkgeleenthede 

● Baie dankie aan die groepsusters en hulle groepe se susters, broers en kinders wat met 

die skink en opwas help!  

● Ons moedig susters en broers, selfs gesinne aan om met die skink en  

opwas te kom help – so leer ons mekaar en ons nuwe groepe beter ken! 
 

Tee word vandag deur die volgende groeplede en hul groepsusters bedien: Lorette Bester en 

groep 4, Ria Robberts en groep 13, Chanelle van As en groep 24, asook Carina Smits en groep 

33. 
 

Volgende week skink Sonette Turkstra en groep 5, Erika Rood en groep 14, Lana Laufs en 

groep 25, asook Stephanie Earle en groep 34 se susters, tee. Baie dankie julle! 
 

 

Blikkies-warmharte 

Die doel van die blikkies (wat jy in die voorportaal van die kerk kan kry) is dat almal 

hulle lastige kleingeld in ’n blikkie sal gooi en die vol blikkie dan in die voorportaal 

van die kerk sal neersit. Die geld word dan gebruik om blomme of iets toepaslik aan te 

koop vir iemand wat deur beproewing gaan.  Baie dankie vir julle getroue 

bydraes!  

 

Sustersbydrae 

Die susters se fondse word uit elke suster se vrywillige bydrae (R150 per jaar) verkry 

asook die fondse wat tydens fondsinsamelingsgeleenthede geïn word. Hierdie geld word 

gebruik om na minderbevoorregtes uit te reik en daar word jaarliks aan verskillende 

verdienstelike instansies, donasies gegee 

Potch-Oos Sustersafsluiting:  Dinsdag 12 November 

Liewe susters, Blok D nooi julle hartlik uit na ons Sustersafsluiting van hierdie jaar.  

Kom luister na Lizette van Wyk wat ons gaan vertel om “meer as oorwinnaar” te leef! 

Ons gaan rondom hierdie tema saam kuier. Elke dame bring ‘n geskenkie van ongeveer R50 

saam, wat ons onder mekaar gaan uitruil as ‘n bederf. Skryf asb jou naam op die lys in die 

voorportaal sodat ons getalle het om die ete te kan voorberei.  

   Sluiting van bespreking: Vandag, 10 November 

 

Nagmaalete: Sondag, 17 November 

Gemeente, Blok A nooi julle na ‘n heerlike Nagmaalete, Sondag 17 November. 

Kom kuier asb lekker saam by hierdie laaste Nagmaalete van die jaar! 

Spyskaart: 

 Varkboud met mostertsous, hoenderborsies, kerriefrikadelle, aartappelslaai, wortelring, 

uitpakslaai, broodjies en lekker koue nageregte. 

Skryf asb jou naam op die lys in die voorportaal - besprekings vir die ete sluit Woensdag 13 

November. Kostes: R35 p/p 
 

Belangrike datums vir die maand 

DATUM DAG TYD WIE WAT 

12-Nov Dinsdag 18:30 Blok D Potch-Oos Sustersafsluiting 

17-Nov Sondag 12:00 Blok A Nagmaalete 

29 Nov – 
   7 Des Vry - Sat 07:00 tot 20:00 Almal Mooirivier Kersmark 

3 Des Dinsdag 10:00 Bestuur en groepsusters Bejaarde lidmate: afsluiting 
 

Baie dankie aan ons borg van die week! 

OOSDOPPERTJIES 
HOOP IS GELYK AAN DANK 

2 Timoteus 4:8 “Nou wag die oorwinnaarskroon vir my, die lewe by God.  Op die dag dat 
Hy weer kom, sal die Here, die regverdige Regter, dit vir my gee en nie net vir my nie, maar 
ook vir almal wat met verlange uitsien na sy koms.”  
 
God verseker ons van hoop, ‘n oorwinnaarskroon en dit is in die hemel.  
Selfs as jy jou hele lewe lank maar net jou eie ding gedoen het en glad 
nie omgegee het wat God wil hê nie, selfs as jy doelbewus 
ongehoorsaam aan Hom was en jou rug vir Hom gedraai het, kan jy nog 
steeds hoop.  God kyk na jou hart.  Hy kan sien as jy ‘n verhouding met 
Hom wil hê, of jy Christus in jou lewe wil hê, of jy graag aan Hom 
gehoorsaam wil wees en Hom gelukkig wil maak.  God sien al die dinge 
wat jy werklik wil hê en Hy gee vir jou ‘n kans om te verander. 
 
 

GEDAGTE VIR DIE WEEK! 
 
 

  
 
 


